
	[bookmark: _Hlk88664691]1․ ՀՀ ֆինանսների նախարարություն
	11․12․2023թ․

	
	№ 01/4/23824-2023

	   Ուսումնասիրելով «Վերամշակում՝ մաքսային տարածքից դուրս» մաքսային ընթացակարգի կիրառմամբ Հայաստանի Հանրապետության տարածքից երրորդ երկրներ արտահանվող թանկարժեք մետաղների կամ թանկարժեք մետաղներով պատված մետաղների նկատմամբ քվոտա սահմանելու մասին» ՀՀ կառավարության որոշման նախագիծը, հայտնում ենք, որ ՀՀ ֆինանսների նախարարությունը նախագծի վերաբերյալ դիտողություններ և առաջարկություններ չունի: 
	Ընդունվել է

	[bookmark: _Hlk88664852]2. ՀՀ պետական եկամուտների կոմիտե
	07.12.2023թ․

	
	№ 01/3-2/73333-2023

	«Վերամշակում՝ մաքսային տարածքից դուրս» մաքսային ընթացակարգի կիրառմամբ Հայաստանի Հանրապետության տարածքից երրորդ երկրներ արտահանվող թանկարժեք մետաղների կամ թանկարժեք մետաղներով պատված մետաղների նկատմամբ քվոտա սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկում ենք հետևյալը․
Նախագծի առաջին պարբերությունից հանել ««Մաքսային կարգավորման մասին» օրենքի 22-րդ գլխով, Հայաստանի Հանրապետության կառավարության 2014 թվականի դեկտեմբերի 25-ի N 1524-Ն որոշման  3-րդ կետով հաստատված N 3 հավելվածի 2.10 կետով» բառերը հաշվի առնելով որ դրանք Նախագծի կարգավորման առարկա չեն հանդիսանում։ 
	



Չի ընդունվել
      Վերոնշյալ իրավական ակտերով սահմանվում են «Վերամշակում՝ մաքսային տարածքից դուրս» մաքսային ընթացակարգի կիրառման առանձնահատկությունները, ինչպես նաև ՀՀ կողմից երրորդ երկրների հետ առևտրի դեպքում սահմանափակումների ենթակա ապրանքախմբերը, որոնք էլ հանդիսանում են որոշման նախագծի կարգավորման առարկան։

	      Միևնույն ժամանակ հայտնում ենք, որ 2014 թվականի մայիսի 29-ի «Եվրասիական տնտեսական միության մասին» պայմանագրի 10-րդ բաժնով սահմանված է՝ «Եթե Միության մաքսային տարածքում ժամանակավոր միջոց սահմանելու մասին որոշում չի ընդունվում, ապա Հանձնաժողովը ժամանակավոր միջոցը սահմանած անդամ պետությանը և անդամ պետությունների մաքսային մարմիններին տեղեկացնում է, որ ժամանակավոր միջոցը գործում է այն սահմանելու օրվանից հետո՝ առավելագույնը 6 ամսվա ընթացքում»։
     Հաշվի առնելով վերոգրյալը առաջարկում ենք նախագծի 4-րդ կետում սահմանել գործողության 6 ամիս ժամկետ։
	Չի ընդունվել
    Որոշման նախագծով սահմանված միջոցը ենթադրում է ոչ թե քվոտայի կիրառում որպես սահմանափակող միջոց, այլ հնարավորություն է ընձեռում տնտեսվարող սուբյեկտին թանկարժեք մետաղների առաջարկվող քանակների կիրառմամբ իրականացնել վերամշակման գործընթաց երրորդ երկրի տարածքում։ Ուստի նշված գործըթացի համար 6 ամիս ժամկետի սահմանումը գտնում ենք ոչ նպատակահարմար։ 
   Միաժամանակ, համաձայն կարգի՝ նշված գործըթացի իրականացման համար անհրաժեշտ թույլատվական փաստաթղթերը տրամադրվում են 1 տարի ժամկետով, իսկ թանկարժեք մետաղների սահմանված քանակների բաշխումը իրականացվում է 2 փուլով (2-րդ փուլը սեպտեմբերի 1-15-ը) ինչը ևս միջոցի 6 ամիս ժամկետով կիրառումը դարձնում է ոչ իրատեսական։

	3. ՀՀ տնտեսական մրցակցության պաշտպանության պետական հանձնաժողով
	01.12.2023թ․

	
	№ ԳԳ/1001-2023

	Մրցակցության պաշտպանության հանձնաժողովը «Վերամշակում՝ մաքսային տարածքից դուրս» մաքսային ընթացակարգի կիրառմամբ Հայաստանի Հանրապետության տարածքից երրորդ երկրներ արտահանվող թանկարժեք մետաղների կամ թանկարժեք մետաղներով պատված մետաղների նկատմամբ քվոտա սահմանելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	Ընդունվել է

